IMOZKO UDALAK 2014KO MAIATZAREN 30EAN EGINIKO BILKURA ARRUNTAREN AKTA
Etxalekun (Imotz), udaletxeko bilkura aretoan, bi mila eta hamalauko maiatzaren hogeita hamarrean, 12:30 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira bilkura arruntean. 
BERTARATUTAKO ZINEGOTZIAK: Ainara Urritza, Garikoitz Etxarri eta Hodei Arada.
BERTARATU EZ DIREN ZINEGOTZIAK: Carlos Betelu, Marian Iribarren eta Juan Mª Facenda.
Udalburuak, 12:30 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
1. Aurreko bilkuretako aktak onestea.
Martxoko bilkura arruntaren eta apirilaren 29ko eta maiatzaren 9ko bilkura berezien aktak bidalita, aho batez onetsi dira denak, eta zuzenketa gisa sartu da apirileko aktan kultura batzordeko informazioan Aralar musika eskolaren irakasle euskaldunak 8 direla. 
2. Alkatetzaren ebazpenak.
Alkateak azken osoko bilkuratik onetsi diren Alkatetzako ebazpenen berri eman du:
· 38/2014 ebazpena, zeinaren bidez Juan Karlos Urritzak sustaturiko bi behiren hazkuntza jarduera kaltegabetzat jo baitu.
· 39/2014 ebazpena, zeinaren bidez Latasako pista batean abandonaturik dagoen B5364SU matrikuladun ibilgailuak hiri-hondakintzat jo baitu. 
· 40/2014 ebazpena, zeinaren bidez Francisco Iriarteri ezgaitasuna duten pertsonendako aparkatze-txartela eman baitzaio. 
· 41/2014 ebazpena, zeinaren bidez onetsi baita Oier Garbizuri diru-laguntza ematea bere semea 0 eta 3 urte arteko zikloan sartzeko. 
· 42/2014 ebazpena, zeinaren bidez ukatu baitu Marta Gomezi diru-laguntza ematea bere alaba 0 eta 3 urte arteko zikloan sartzeko. 
· 43/2014 ebazpena, zeinaren bidez aldeko txostena eman baitu Oskozko Kontzejuak Jose Ignacio Goldarazi bi eraikin osagarri egiteko baimena eman diezaion. 
· 44/2014 ebazpena, zeinaren bidez lehen aldiz okupatzeko baimena eman baitie Izaskun Astizi eta Santi Elizondori Goldaratzen familia bakarreko etxebizitza egiteko. 
· 45/2014 ebazpena, zeinaren bidez aldeko txostena eman baitu Etxalekuko Kontzejuak Jose Antonio Iriarteri obra baimena eman diezaion etxebizitzaren barneko zaharberritzerako. 
· 46/2014 ebazpena, zeinaren bidez aldeko txostena eman baitu Muskizko Kontzejuak Jose Antonio Garbisuri Muskizko 1. poligonoko 34 eta 42. lurzatiak batzeko baimena eman diezaion. 
· 47/2014 ebazpena, zeinaren bidez lehen aldiz okupatzeko baimena eman baitio Mª Angeles Oquiñenari Zarranzko etxebizitza zaharberriturako eta EIOZaren behin betiko likidazioa onetsi baitu aurkeztutako obra bukaeraren ariora. 
· 48/2014 ebazpena, zeinaren bidez onetsi baitu katastroa aldatzeko 20 espediente tramitatzea 2013ko katastroaren mantentze lanetarako. 
Udalbatza jakitun dago.
3. Hala badagokio, Ttikiena O eta 3 urte arteko hezkuntza arretarako zerbitzuaren funtzionamendurako hitzarmena onestea.  
Alkateak Basaburuarekin batera prestatu den hitzarmen proposamena azaldu du.  Horren ariora, Imozko Udalak udaletxeko beheko solairua etengabe erabiltzeko baimena emanen du eta lokala zerbitzu hori emateko prestatuko; udal bakoitzak 1.300 euro ordainduko ditu udalerrian erroldaturiko haur bakoitzagatik.  Zaintzailearen gastua Imotzek hartuko du bere gain eta Basaburuak lokala mantentzearen kostua (ura, argia, garbiketa, …). 
Kalkulatu beharra dago udal bakoitzak bere gain hartu beharko duen kostea, eta urtero kontuak (zaintzailea eta mantentzea) eginen dira ikasturte bukaeran. 
Bestalde, zerbitzua erabiltzen duten familiek konpromisoa hartu dute zenbait jardueren bidez diru-sarrerak lortzeko, eta horrek udalen ekarpenak murriztuko lituzke.  
Hodei Aradak esan du kalkulatu beharko litzatekeela zerbitzuak Imotzi dakarkion kostu erreala eta ikusi ea orekatua den Basaburuak bere gain hartu behar duen mantentze-kostuarekin.  
Proposatu diren aldaketak (udal bakoitzaren ekarpena zehaztea, kostuak, ikasturte bukaeran kontuak egitea, familiek diru-sarrerak lortzeko hartu duten konpromisoa…) Basaburuko Udalarekin aztertu beharko dira hitzarmenean sartzeko. 
Hurrengo bilkuran berriz aztertuko da. 
4. Oskozko 2. poligonoko 39. lurzatiaren jabetza ikertzeko espedientearen ebazpena.
Idazkariak azaldu du 2013ko azaroaren 29an eginiko osoko bilkuran onetsi zutela Oskozko 39. lurzatiaren jabetza ikertzeko espedientea hastea, eta aldeek alegazioak egiteko jendaurreko erakustaldia ireki zela. 
Erakustaldia bukaturik, idazkariak txostena egin eta, Cristina Mendiak eta Vicenta Oquiñenak aurkezturiko agiriak ikusirik, ondorioztatu du ez dutela aldatzen espedientean dagoen informazioa.
Hori dela-eta, Toki Entitateen Ondasunen Erregelamendua onetsi zuen 280/1990 Foru Dekretuaren 41. artikuluan oinarriturik, probaldia ireki zen.  Probaldia bukaturik eta espedientean dagoen dokumentazioa ikusirik, bertaratuek erabaki dute:
- Oskozko 2. poligonoko 39. lurzatiaren jabetza ikertzeko espedientea ebaztea.
- Espedientean dagoen dokumentazioan badaude bi datu lurzatiaren jabetza publikoa dela pentsarazten dutenak. 
- Bide jurisdikzional zibila irekitzea haren jabetza argitzeko. 
5. Mozioa:
Alkateak azaldu du Hipoteka dela eta Ukitutako taldeak azken orduko mozio bat bidali duela. 
Bertaratuek gai-zerrendan sartzea erabaki dute.
Alkateak hitzez hitz transkribatzen den honako mozio hau irakurri du:
“ETXEBIZITZARIK GABEKO JENDERIK EZ, JENDERIK GABEKO ETXEBIZITZARIK EZ” 

ZIOEN AZALPENA 

Gaur egun, Nafarroan, etxebizitza arazoak ditugun familia ugari gaude. Eta hau horrela da, alde batetik, ordainean emandako prozesu delakoan murgilduta gaudelako, edo kaleratze baten biktimak izan garelako. Eta beste alde batetik, merkatuak eskainitako eskaintzak, hala nola, alokatutako etxebizitzak, ezin ditugu ordaindu, gure diru-sarrerak gutxietsi direlako. 

Gainera, ezta Nafarroako Gobernuak diru laguntzekin emandako Programan sartuta dauden babestutako alokairu etxebizitzen poltsan ezin gara sartu ere. Alde batetik, diru-sarrera gutxiengoen programa delakoa ez dugulako betetzen; eta beste alde batetik, alokatutako etxebizitzen prezioa, abalak, fidantzak, baita komunitate gastuak eta halakoak ezin ditugulako erdietsi ere. 

Hori gutxi izango balitz, egunero, gure langabezi egoeren denbora luzatzen doa, baita subsidioen kopurua jaitsi eta oinarrizko errenta bakarra izatearen baldintzaren egoera jarraitzen du. Eta honek etxebizitza egoera latzetan bizitzera kondenatzen gaitu, hala nola, gela batean familia oso bat bizitzera, kotxean lo egitera, bizitoki bat okupatzera edo hura konpartitua izatea. 

Egunero beraz, alokairua ordaindu ezin dugun pertsonon kopurua ugaritzen doa. Eta egoera hauetan aurkitzen garenok, babestutako alokairuen etxebizitzen enpresa Eragileengatik mehatxatuak aurkitzen gara. 

Hortaz, Nafarroan pobrezia ezartzen ari da. Pobrezian gauden pertsonon kopurua igotzen ari da, baita langabezian dauden familien kide guztien kopurua ere. Horrela esklusiora kondenatzen gaituztelarik. 

Hori ez gerta dadin, ezinbestekoa da Nafarroako Komunitateak alokatutako etxebizitzen Parke Publiko bat funtzionamenduan jartzea. Modu honetara, diru-sarrera gutxien ditugun pertsonok duin bizi ahal izateko aukera eduki dezagun. 

Hori guztia dela eta, honako erabaki hauek har ditzala eskatzen diogu osoko bilkurari: 

1. Alokairuko Etxebizitza Parke Publikoa abian jartzeko eskatzen diogu Nafarroako Gobernuari, etxebizitzatik kaleratu dituzten familia edo bizikidetzako unitateendako, etxebizitza ordainean emana dutenendako edo antzeko beste negozio juridikoren baten menpe daudenendako, eta baita etxebizitza bat errentan hartzeko adinako diru-sarrerarik ez dutenendako ere. Horretarako, Nafarroako Gobernua premiatzen dugu etxebizitzak alokatzea bultzatzeko inbertsio publikoa lehenetsi dezan, etxebizitzak erostea sustatzeko inbertsio publikoa bultzatu beharrean, Etxebizitza Sozialen Parke Publikoa osatu eta indartzeko. 

2. Etxebizitza Sozialen Parke Publiko horren gaineko araudia garatzeko eskatzen diogu Nafarroako Gobernuari; besteak bertze, honako neurri hauek jasoko dituen araudia garatzeko, hain zuzen ere: 

a. Hilean zenbat ordaindu behar den erabakitzeko baremoa, familia edo bizikidetza unitatearen diru-sarreren araberako alokairua ezarriko duena; beti ere, errenta horrek ez du inor eguneko 6€ baino gutxiagorekin bizitzera behartuko, errenta eta etxebizitza erabiltzeak dakartzan gutxi gorabeherako gastuak kenduta. 

b. Eskatzaileen ahalmen ekonomikoa frogatzeko eskatzen den dokumentazioa eskaera egiten den garaiari dagokiona izatea, eskaera egin aurreko hiru hilabeteetako diru-sarrerei dagokiena izatea, hain zuzen, nominak direla, ziurtagiriak direla. 

c. Etxebizitza eskuratuko dela ziurtatzeko eskatzen den berme ekonomikoa hilabete bateko errenta baino handiagoa ez izatea. Gizarte zerbitzuek erabakiko dute nork ez duen baldintza hori bete beharrik. 

d. Hiri-errentamenduen Legeak hobesten duen moduan, etxejabeak ordaintzea Ondasun Higiezinen gaineko Zerga (OHZ). 

e. Familia edo bizikidetza unitateak errenta sozialeko etxebizitza eskuratu ahal izateko gutxieneko diru-sarrerarik ez eskatzea. 

f. Etxebizitza horietako bat eskuratu ahal izateko, familia edo bizikidetza unitatearen diru-sarrera haztatuak ez izatea Ondorio Askotako Errenta Adierazle Publikoa baino 1,4 aldiz handiagoak, baldin eta gizarte zerbitzuek bertzelakorik erabakitzen ez badute. 

3. Erabaki hauek Nafarroako Gobernuari jakinaraztea, eta baita Nafarroako hedabideei ere, erabaki hauen berri zabaldu dezaten.
Bertaratuek aho batez onetsi dute mozioa.
6. Batzordeen informazioa.
- Garapen Batzordea. Josean Iturraldek eman du informazioa. 
- Internet ikastaroa. Dagoeneko 8 pertsonak eman dute izena, Basaburuko inork eman nahi baldin badu izena 12 pertsona arte emateko aukera dago.  Ikastaroa heldu den asteartean hasiko da. 
- Imozko Eguna. Ekainaren 28an ospatuko da, larunbatarekin. Ekitaldian izanen dira hamaiketakoa, bazkaria, sokatira, dantzari taldearen emanaldia eta Mexikortxo taldearena eta DJ Balber.
- Kultura Batzordea. Garikoitz Etxarrik eman du informazioa.
- Euskal dantzen ikastaroa, Etxalekun, ekainaren 7, 14 eta 21ean goizez 11:00etatik 12:00etara.
- Mendi irteera bertan behera gelditu zen eta oraingoz ez da zehaztu beste egun bat egiteko.
- Trinitate eguna ekainaren 15ean izanen da.
- Ekainaren 8an Gure Esku Dago giza katea eginen da. 
- Ekainaren 22an, Muskitzen, egun osoa musika jaialdi bat eginen da. 
- Kirol Batzordea. Ainara Urritzak eman du informazioa.
- Ekainaren 1ean, 18:00etan, sega txapelketa eginen da Etxalekun.
- Ekainaren 15ean duatloia izanen da Basaburuan.
- Nafarroako 4x4 sokatira txapelketa egiten ari da, eta bertan Basaburua-Imotz taldea parte hartzen ari da.
- Ekainaren 29an Imotz, Basaburua, Atetz eta Larraun bailaretako emakumeen topaketa bat eginen da. Goizean mural bat eginen da, bazkari autogestionatua, bertsolariak eta mahi-ingurua.  Latasako pilotalekuan izanen da.
8. Informazio orokorra.
Alkateak jakinarazi du Euskalerria irratian bi elkarrizketa eta 30 iragarki kontratatuko direla Imotz sustatzeko.  Besteak beste honako gai hauetaz hitz eginen dute, Imozko Eguna, Plazaolako natur bideak…
Publizitate kanpainaren kostea 390 euro izanen da BEZa gabe.
8. Galde-eskeak.
Ez dago
Eta aztertzeko gai gehiago ez dagoenez, 14:35 direlarik, bilkura amaitu da, eta nik, idazkariak, ziurtatu dut.

